Dira na mdogo wake
walikuwa wakigombania
mdoli mwenye umbo la
Tembo mdogo wa plastiki.
Tembo huyo alikuwa wa
Dira.

Hivyo Dira alimsukuma
Chaku.



Mama alimwambia Dira,
“Ujifunze kucheza na
mdogo wako vizuri.”

Dira alikasirika alikimbilia
chumbani kwake. Alipanda
kitandani, akajifunika shuka
hadi kichwani akalala.



Dira aliamka asubuhi na mapema.
Alishangaa alipoona kuwa mama yake
hayupo. Alijaribu kuita lakini hakuweza
kumsikia akiitikia.




Dira alikwenda kwa mdogo
wake. Chaku alikuwa na vitu
vingi vya kuchezea. Chaku
alikuwa na mipira na midoli
mingi. Kaka yake hakuwa na
kitu.

Chaku alikuwa na viatu
vipya. Dira hakuwa na viatu.



Dira na mdogo wake
walitoka nje. Walitembea
barabarani. Barabara ilijaa
Tembo!

Dira aliwakimbilia Tembo,
alibembea kwenye mikonga
yao, na aliwapanda
migongoni.



Alicheza na kucheza, ila
mdogo wake alikuwa
amekaa peke yake.




Ghafla! Dira aliona Tembo mmoja anamfuata
mdogo wake pale alipokaa.

Chaku alisimama na kuanza kukimbia.




“Chaku! Chaku!” Dira
alipiga kelele.

Tembo walimfukuza.
Alimuona mdogo wake
akipanda mti. Alikaa kwenye
tawi la mti huku akihema
kwa nguvu.

“Dira!” mdogo wake
alimwita kwa nguvu.
“Tafadhali nisaidie!”



Dira alimpeleka kwa haraka Tembo
wake kuelekea mdogo wake aliko.
“Acha!” Alimpigia kelele yule Tembo.




“Usimuumize!” Tembo
walianza kula majani na
wengine kuvunja matawi ya
miti.

Dira aliruka kutoka kwa
Tembo hadi kwenye mti.

“Nishike mkono wangu!”
Alimwambia Chaku.

Wakati anataka kuushika mkono wa mdogo wake, Tembo mmoja
alimnyanyua Dira na kumweka kwenye mkonga wake na kumtoa
kwenye mti. Tembo yule akamrusha Dira juu.




Dira alianza kuanguka na kupiga
kelele kwa sauti, "Mama tusaidie!"

Ghafla Dira aliamka.
“Dira usiogope! Lazima ulikuwa unaota ndoto ya kutisha.”
Mama yake alimkumbatia. Chaku alikuja kuangalia nini kimempata kaka yake.

